
5140500 -  Kimyo ta’lim yo'nalishi talabalari uchun mo'ljallangan 
ushbu o ‘quv qo‘llanmada organik kimyo laboratoriyasida ishlash qoidalari, 
organik moddalami tozalash va ulaminig muhim doimiyliklarini aniqlash, 
shuningdek, organik kimyoning muhim reaksiyalari (sintezlari)ni o'tkazish 
metodikasi batafsil bayon qilingan. Ilovalarda organik sintezda qo‘llaniladi- 
gan muhim jihozlaming rasmlari, shuningdek, ayrim reaktivlarning tayyor- 
lanishi keltirilgan.

Talabalaming nazariy bilimini chuqurlashtirish va ulami adabiyot ustida 
ishlashga o'rgatish maqsadida V-X1I boblar oxirida mavzuga oid, kitob oxi- 
rida esa bir necha mavzuni bilishni talab qiladigan ko‘p bosqichli masala va 
mashqlar berilgan.

Kitobdan organik kimyo fani o'qitiladigan boshqa ta ’lim yo‘nalishlari 
professor-o'qituvchilari va talabalari hamda kimyo chuqur o'qitiladigan 
akademik litseylar o'qituvchi va o'quvchilari ham foydalanishlari mumkin.

SO‘ZBOSHI

5140500 -  Kimyo ta’lim yo‘nalishida organik kimyodan o‘tka- 
/ iladigan laboratoriya mashg‘ulotlari, ayniqsa, sintezlar talabalar 
kiinyoviy tafakkurining rivojlanishida, fanni chuqur o‘zlashtirishi- 
da yordam beradi, shuningdek, ularda amaliy ko‘nikmalami shakl- 
lantiradi.

0 ‘quv qo‘llanmada dastlab organik kimyo laboratoriyasida 
ishlash qoidalari, organik moddalami tozalash va ulaming muhim 
doimiyliklarini aniqlash, shuningdek, noyob reaktiv va murakkab 
jihozlaming ishlatilishini talab qilmaydigan, davomiyligi uncha 
katta bo‘lmagan (ko‘p vaqtni olmaydigan) sintezlami o‘tkazish 
usullari batafsil yoritilgan.

Baxtsiz hodisalaming oldini olish maqsadida, talabalar sin­
tezlami bajarishga kirishishdan oldin, kitobdan organik kimyo 
laboratoriyasida ishlash va texnika xavfsizligi qoidalarini o‘qib 
o‘zlashtirishlari hamda ularga qat’iy rioya qilishlari lozim.

0 ‘quv qoilanma 12 bobdan iborat. IV-XII boblardagi sintez­
lami bajarishga kirishishdan oldin, talaba tegishli adabiyotlardan 
(kitob oxiridagi ro‘yxatga qarang) shu mavzuga oid nazariy materi- 
alni o‘qib o‘rganishi lozim. Har bir mavzu bo‘yicha talaba bittadan 
laboratoriya ishi (sintez) bajarishi shart.

Talaba mavzuga oid tegishli ma’lumotlar (sintezda ishlatiladi- 
gan reaktivlaming fizik-kimyoviy xossalari, boradigan asosiy va 
qo‘shimcha reaksiyalar mexanizmlari, sintezni bajarish tartibi va 
hisobi, sintezlanadigan organik moddaning xossalari va hokazo)ga 
egaligiga ishonch hosil qilganidan so‘ng o‘qituvchi ishni bajarish­
ga ruxsat beradi.

Sintezni bajarib bo‘lganidan so‘ng talaba ish jumali (daftari) 
ga shu sintez yuzasidan hisobot yozadi. Ish jumali tutish va hisobot 
yozish namunasi keltirilgan.

Sintezlangan organik modda tozalanib, unumi va fizikaviy doi- 
miyliklari aniqlanib, o‘qituvchi yoki laborantga topshiriladi. Ish 
jumalida sintezlangan moddaning IQ-, UB- va PMR-spektlarini 
keltirish maqsadga muvofiqdir.

0 ‘quv qo‘llanmani tayorlashda 0 ‘zbekiston Respublikasi, 
Rossiya va chet ellarda nashr qilingan adabiyotlar, ayniqsa, prakti- 
kumlar materiallaridan foydalanildi.

0 ‘quv qo‘llanma haqidagi barcha fikr va mulohazalar samimi- 
yat bilan {E-mail: M. Y.Ergashov@mail.ru) qabul qilinadi.

